Монгол Улсын Их Хурлын 2017 оны хаврын ээлжит чуулганы Нийгмийн бодлого, боловсрол, соёл, шинжлэх ухааны байнгын хорооны 6 дугаар сарын 30-ны өдөр /Баасан гараг/-ийн хуралдааны гар тэмдэглэл

Нийгмийн бодлого, боловсрол, соёл, шинжлэх ухааны байнгын хорооны дарга Л.Энх-Амгалан ирц, хэлэлцэх асуудлыг танилцуулж, хуралдааныг даргалав.

Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр 14 цаг 35 минутад Төрийн ордны “Их эзэн Чингис хаан” танхимд эхлэв. 

Чөлөөтэй: С.Жавхлан;

Эмнэлгийн чөлөөтэй: Д.Ганболд;

Тасалсан: О.Баасанхүү, Я.Санжмятав, А.Ундраа, Н.Учрал, С.Чинзориг, С.Эрдэнэ.

Нэг. Эх, олон хүүхэдтэй өрх толгойлсон эх, эцэгт тэтгэмж олгох тухай хуулийн төсөл болон хамт өргөн мэдүүлсэн Нийгмийн халамжийн тухай хуульд нэмэлт, өөрчлөлт оруулах тухай хуулийн төсөл  /Засгийн газар 2016.12.28-ны өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Хөдөлмөр, нийгмийн хамгааллын сайд Н.Номтойбаяр, мөн яамны Бодлого, төлөвлөлтийн газрын дарга Л.Мөнхзул, мөн яамны Нийгмийн халамжийн бодлого, төлөвлөлт хариуцсан ахлах мэргэжилтэн Ю.Отгонбилэг нар оролцов.

Хуралдаанд Нийгмийн бодлого, боловсрол, соёл, шинжлэх ухааны байнгын хорооны ажлын албаны ахлах зөвлөх Л.Лхагвасүрэн, референт Б.Мажигсүрэн, А.Болортуяа нар байлцав.


Хуулийн төсөлтэй холбогдуулан Улсын Их Хурлын  гишүүн Ө.Энхтүвшингийн тавьсан асуултад  Нийгмийн бодлого, боловсрол, соёл, шинжлэх ухааны байнгын хорооны дарга Л.Энх-Амгалан хариулж, тайлбар хийв.

Л.Энх-Амгалан: - 1.Төслийн 3 дугаар зүйлийн 3.1.1, 3.1.4 дэх заалтыг “иргэнийг” гэснийг “хүнийг” гэж өөрчлөх саналыг дэмжье гэсэн санал хураалт явуулъя. 

Зөвшөөрсөн

10
           Татгалзсан

  1
           Бүгд


11
           90.9 хувийн саналаар дэмжигдлээ.

2.Төслийн 3 дугаар зүйлийн 3.1.1, 3.1.4 дэх заалтыг “иргэнийг” гэснийг “хүнийг” гэж өөрчлөх саналыг дэмжье гэсэн санал хураалт явуулъя. 

Зөвшөөрсөн

10
           Татгалзсан

  1
           Бүгд


11
           90.9 хувийн саналаар дэмжигдлээ.

Байнгын хорооноос гарах танилцуулгыг Улсын Их Хурлын гишүүн Г.Мөнхцэцэг Улсын Их Хурлын чуулганы нэгдсэн хуралдаанд танилцуулахаар тогтов. 
Хуралдаан 5 минут үргэлжилж, 19 гишүүнээс 11 гишүүн ирж, 57,9 хувийн ирцтэйгээр 14 цаг 40 минутад өндөрлөв.

Тэмдэглэлтэй танилцсан:


НИЙГМИЙН БОДЛОГО, БОЛОВСРОЛ,


СОЁЛ, ШИНЖЛЭХ УХААНЫ БАЙНГЫН


ХОРООНЫ ДАРГА





Л.ЭНХ-АМГАЛАН
 
Тэмдэглэл хөтөлсөн: 


ПРОТОКОЛЫН АЛБАНЫ                                            

ШИНЖЭЭЧ






М.НОМИНДУЛАМ
МОНГОЛ УЛСЫН ИХ ХУРЛЫН 2017 ОНЫ ХАВРЫН ЭЭЛЖИТ ЧУУЛГАНЫ

НИЙГМИЙН БОДЛОГО, БОЛОВСРОЛ, СОЁЛ, ШИНЖЛЭХ УХААНЫ 

БАЙНГЫН ХОРООНЫ 6 ДУГААР САРЫН 30-НЫ ӨДРИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Л.Энх-Амгалан: - Амгаланг айлтгая. Ирвэл зохих 19 гишүүнээс 10 гишүүн хүрэлцэн ирж 52,6 хувиар ирц бүрдсэн тул хурлаа эхэлье. Өнөөдөр Байнгын хороогоор нэг асуудал байгаа. 

Эх, олон хүүхэдтэй өрх толгойлсон эх, эцэгт тэтгэмж олгох тухай хуулийн төсөл болон хамт өргөн мэдүүлсэн Нийгмийн халамжийн тухай хуульд нэмэлт, өөрчлөлт оруулах тухай хуулийн төслийн нэгдсэн хуралдааны эцсийн хэлэлцүүлэгт бэлтгэх ийм асуудал байгаа. Хэлэлцэх асуудал дээр саналтай гишүүд байна уу? Алга байна. 

Хэлэлцэх асуудалдаа оръё.

Нэг. Эх, олон хүүхэдтэй өрх толгойлсон эх, эцэгт тэтгэмж олгох тухай хуулийн төсөл болон хамт өргөн мэдүүлсэн Нийгмийн халамжийн тухай хуульд нэмэлт, өөрчлөлт оруулах тухай хуулийн төсөл  /Засгийн газар 2016.12.28-ны өдөр өргөн мэдүүлсэн, эцсийн хэлэлцүүлэг/

Эцсийн хэлэлцүүлэгт бэлтгэх асуудлыг хэлэлцье. Үүн дээр ажлын хэсэг хүрэлцэж ирсэн байгаа. Хөдөлмөр, нийгмийн хамгааллын сайд Номтойбаяр, Хөдөлмөр, нийгмийн хамгааллын яамны Бодлого, төлөвлөлтийн газрын дарга Мөнхзул, Бодлого, төлөвлөлтийн газрын дарга Отгонбилэг ийм ажлын хэсэг хүрэлцэж ирсэн байгаа юм байна. 

Хуулийн төслийн эцсийн хэлэлцүүлэгт бэлтгэсэн хувилбарыг гишүүдэд тараасан байгаа. Төсөлтэй холбогдуулан асуух асуулттай гишүүд байна уу? Алга байна. Энхтүвшин гишүүн.


Ө.Энхтүвшин: - Энэ 6.3 байна шүү дээ, ихэр хүүхэд төрүүлсэн эх гээд энэ чинь тоо байх юм уу? Мөнгөний дүн байх юм уу? 

Л.Энх-Амгалан: - Хууль дээрээ байгаа юм байна хоёр ихэр тэд өгнө, гурван ихэр бол тэдийг өгнө гэсэн юм байгаа юм байна.
Ө.Энхтүвшин: - Саяынхаа хассан гэж өглөө яриад байгаагүй билүү? Хоёр ихрийн саяыг оруулаагүй гэж. 
Л.Энх-Амгалан: - Үгүй, тэр дээр байгаа. Дэгийн тухай хуулийн 23.2.3-т заасны дагуу ажлын хэсгээс нэг санал хураалгахаар бэлдсэн байна. Санал хураалтыг явуулъя. 
Эх, олон хүүхэдтэй өрх толгойлсон эх, эцэгт гэсэн тиймээ гарчгийг нь засъя гэсэн шүү дээ. Эх, эцэгт олгох тухай хуулийн төслийн талаархи зарчмын зрүүтэй саналын томьёолол. 
1.Төслийн 3 дугаар зүйлийн 3.1.1, 3.1.4 дэх заалтыг “иргэнийг” гэснийг “хүнийг” гэж өөрчлөх. Санал гаргасан Улсын Их Хурлын гишүүн Мөнхцэцэг, Баатарбилэг, Оюунчимэг, Ганболд, Цогзолмаа гэсэн байна. Санал хураалт энэ нөгөө Эрүүгийн хуультайгаа нийцүүлж байгаа юм байна тийм үү? Гуравны хоёроор дэмжих ёстой юм байна. Хүнийг гэхээр зөв болж байна уу? Одоо гуравны хоёроор энэ саналыг дэмжье гэсэн санал хураалт явуулсан. Одоо энэ саналыг дэмжье гэсэн санал хураалт явуулна. Санал хураалт гишүүд ээ.
11 гишүүн оролцож, 10 гишүүн дэмжиж 90,9 хувийн саналаар энэ санал дэмжигдлээ. 

Хуулийн төслийн эцсийн хэлэлцүүлгийг хийж дууслаа. Байнгын хорооны танилцуулах гишүүнээр Улсын Их Хурлын гишүүн, ажлын хэсгийн ахлагч Мөнхцэцэг гишүүнийг томилъё. Гишүүддээ баярлалаа.

Дууны бичлэгээс буулгасан:

ПРОТОКОЛЫН АЛБАНЫ

ШИНЖЭЭЧ 
                                                      М.НОМИНДУЛАМ

